
वार्ड 24: सेवा और विकास कार्यों 
के दम पर हासिल करेंगे जीत: संधू

शिअद उम्मीदवार प्रीतम सिंह के प्रचार में आई तेजी

शगुन कश्यप | मोहाली
समर न्यूज 

मोहाली के वार्ड नंबर 24 से आम 
आदमी पार्टी के उम्मीदवार नसीब 
सिंह संधू लगातार जनसंपर्क कर 
लोगों से समर्थन मांग रहे हैं। चुनाव 
प्रचार के दौरान बातचीत में नसीब 
सिंह संधू ने इलाके की मूलभूत 
समस्याओं और पार्टी की योजनाओं 
पर अपनी बात रखी। संधू ने कहा 
कि वार्ड में सबसे बड़ी समस्या 
बिजली की है। लोगों को लगातार 
बिजली कटौती और खराब व्यवस्था 
का सामना करना पड़ रहा है। इस 
समस्या का समाधान करवाना 
उनकी प्राथमिकता होगी।
पानी और सुरक्षा व्यवस्था को 
लेकर भी लोगों में भारी परेशानी 

है। वार्ड के सभी सेक्टरों में ब्लॉक 
प्रेसिडेंट नियुक्त किए गए हैं और 
सभी के साथ बैठक कर इलाके 
की समस्याओं पर चर्चा की गई है। 
उन्होंने कहा कि हम जनता की सेवा 
करने के लिए राजनीति में आए हैं। 
सेवा व विकास के दम पर ही जीत 
हासिल करेंगे।

उन्होंने इस बार चुनाव में ईवीएम की 
जगह बैलेट पेपर से मतदान करवाए 
जाने को पारदर्शिता की दिशा में बड़ा 
कदम बताया। 
उन्होंने कहा कि आने वाले पंजाब 
विधानसभा चुनावों से पहले यह 
चुनाव सेमीफाइनल की तरह हैं 
और इनके नतीजे आगे की राजनीति 

की दिशा तय करेंगे। संधू ने कहा 
कि पंजाब में स्वास्थ्य सेवाओं, 
पेंशन योजनाओं और 300 यूनिट 
मुफ्त बिजली जैसी सुविधाओं को 
जनता तक पहुंचाया गया है। उन्होंने 
विश्वास जताया कि वार्ड नंबर 24 
की जनता इस बार आम आदमी 
पार्टी को भारी बहुमत से जिताएगी।
संधू ने यह भी कहा कि उनकी पार्टी 
केवल चुनावी राजनीति नहीं बल्कि 
सामाजिक सेवा में भी लगातार 
सक्रिय रही है। बिना सत्ता में रहे 
भी उन्होंने इलाके में कैंप आयोजित 
करवाए और हर सप्ताह चंडीगढ़ 
स्थित पीजीआई में मरीजों और 
उनके परिजनों के लिए लंगर सेवा 
चलाई जा रही है। पार्टी जनता की 
सेवा के संकल्प के साथ मैदान में 
उतरी।

समर न्यूज | मोहाली

मोहाली नगर निगम चुनाव को लेकर 
सभी राजनीतिक पार्टियों ने अपने-
अपने लेवल पर चुनाव प्रचार तेज 
कर दिया है। जहां सभी डोर टू डोर 
कैंपेन के तहत काम कर रहे हैं, वहीं 
नुक्कड़ सभाओं और बड़ी सभाओं 
का दौर भी अपने आखिरी पड़ाव 
पर है। इसी कड़ी में वार्ड नंबर 
-4 से शिरोमणि अकाली दल के 
उम्मीदवार प्रीतम सिंह, जो कई बार 
गुरुद्वारा मैनेजमेंट कमेटी के प्रेसिडेंट 
भी रह चुके हैं, के चुनाव प्रचार को 
आज बढ़ावा मिला, जब वार्ड नंबर 
-4 की महिलाओं ने अलग-अलग 
लेवल पर काफिला बनाकर प्रीतम 
सिंह के पक्ष में चुनाव प्रचार तेज 
कर दिया। यहां यह बताना जरूरी है 

कि इससे पहले वार्ड -नंबर 4 यूथ 
विंग और सीनियर सिटीजन टीम 
भी अपने लेवल पर प्रीतम सिंह के 
पक्ष में प्रचार कर रही है। इस मौके 
पर पत्रकारों से बात करते हुए वार्ड 
नंबर- 4 से शिरोमणि अकाली दल 
के उम्मीदवार प्रीतम सिंह ने कहा कि 
वह हमेशा लोगों के लिए और लोगों 
के बीच रहना पसंद करते हैं और 
उनकी किसी भी समस्या का समय 
पर समाधान करके मुझे शांति और 
खुशी मिलती है। 
प्रीतम सिंह ने यह भी कहा कि वह 
इस खुशी और शांति को पाने के 
लिए हमेशा तैयार रहते हैं। प्रीतम 
सिंह ने पत्रकारों से बात करते हुए 
कहा कि शिरोमणि अकाली दल 
के अध्यक्ष सुखबीर सिंह बादल 
ने मुझे शिरोमणि अकाली दल का 

टिकट दिया है और अब यह मेरी 
जिम्मेदारी है कि मैं वार्ड नंबर- 4 
से चुनाव जीतकर शिरोमणि काजल 
की नीतियों का प्रचार करने के 
समक्ष हो सकूं, प्रीतम सिंह ने आगे 
कहा कि मैं वार्ड नंबर- 4 के सभी 
निवासियों से अनुरोध करता हूं कि 
वे 26 मई की सुबह अपने घरों से 
बाहर निकलें ताकि सही मायने में 
लोकतंत्र की बहाली के लिए काम 
किया जा सके, और वे शिरोमणि 
अकाली दल के उम्मीदवार के पक्ष 
में अपना कीमती वोट डालें ताकि 
पंजाब को फिर से विकास- मुखी 
राज्य बनाया जा सके। प्रीतम सिंह 
ने बातचीत के दौरान बताया कि जब 
शिरोमणि अकाली दल की सरकार 
थी, तो मोहाली में अति आधुनिक 
बस टर्मिनल बनाया गया था, जिसे 

चालू भी कर दिया गया था, लेकिन 
बाद में जब कांग्रेस सरकार आई, 
तो इसे बंद कर दिया गया, इस बस 
स्टैंड के बाहर से सिर्फ़ एक-दो 
बसें ही निकलती हैं। उन्होंने कहा 
कि शहर में सफ़ाई का बुरा हाल है 
और जगह-जगह कूड़े के ढेर लगे 
हैं, उन्होंने कहा कि पार्षद रहते हुए 
वे इन सभी समस्याओं का पक्का 
हल निकालने की पूरी कोशिश करेंगे, 
इस मौके पर P.S. विर्दी - प्रेसिडेंट 
कंज्यूमर फोरम, यारविंदर सिंह 
सिद्धू, गुरबचन सिंह, दर्शन सिंह 
गिल, दलवीर सिंह संधू, सुखदेव 
सिंह पूर्व डायरेक्टर एग्रीकल्चर, 
संजय महाजन, तरसेम पॉल, सुरिंदर 
कौर - महिला सत्संग हेड, बलजिंदर 
कौर किरपाल कौर चरणजीत कौर 
मौजूद थे।

डेराबस्सी वार्ड 4 से अलका सैनी 
के हक में संधू ने किया प्रचार 

समर न्यूज | डेराबस्सी

डेराबस्सी के वार्ड नंबर 4 में आज 
भाजपा की हंगामी मीटिंग हुई, जिसमें 
स्थानीय नेता और भाजपा कार्यकर्ता 
बड़ी संख्या में जुटे और पार्टी की 
उम्मीदवार अलका सैनी के पक्ष में 
एकजुटता दिखा।
 कार्यकर्ताओं ने मंच से अलका सैनी 
को जीत का भरोसा दिलाया और 
व्यापक समर्थन का प्रदर्शन किया।
भाजपा नेता मनप्रीत सिंह बन्नी संधु 
ने उपस्थित लोगों को संबोधित करते 
हुए भाजपा उम्मीदवारों को वोट देने 
की अपील की। उन्होंने कहा कि 
प्रधान मंत्री नरेंद्र मोदी की नीतियों ने 
देश और राज्य में विकास के नए 
मार्ग खोले हैं और स्थानीय स्तर पर 

भी जनता को योजनाओं का लाभ 
मिला है। मनप्रीत बन्नी ने स्वच्छता, 
सड़क और बुनियादी सुविधाओं 
पर हुए कामों का जिक्र करते हुए 
आगे भी इन परियोजनाओं को तेज 
करने का वादा दोहराया। मीटिंग में 
युवाओं और महिला कार्यकर्ताओं की 
विशेष भागीदारी देखी गई। उपस्थित 
निवासियों ने अलका सैनी के समर्थन 
में नारे लगाए और मतदान के दौरान 
सतर्क रहने की अपील की

वार्ड 30: जनता का भारी समर्थन मिल रहा 
विकास के दम पर जीत तय : हरजीत भोलू

हरजीत मठारू | मोहाली
समर न्यूज 

मोहाली के वार्ड नंबर 30 से कांग्रेस 
उम्मीदवार हरजीत भोलू ने दावा 
किया है कि उन्हें जनता का भारी 
समर्थन मिल रहा है। उन्होंने कहा 
कि लोग उनके पुराने कार्यकाल और 
विकास कार्यों को देखते हुए खुद 
आगे आकर कैंपेन में जुड़ रहे हैं। 
  वह पहले भी पार्षद के रूप में लोगों 
की सेवा कर चुके हैं और इसी वजह 
से जनता का भरोसा आज भी उनके 
साथ बना हुआ है। उन्होंने बताया 
कि वार्ड परिसीमन के बाद कुछ नया 
क्षेत्र वार्ड 30 में शामिल हुआ है। 
नए इलाके के लोग भी उनके कार्यों 
से प्रभावित हैं। उन्होंने कहा कि लोग 
मुझे मेरे काम के नाम से जानते हैं। 
जिन इलाकों में मैं पहले पार्षद नहीं 
था वहां भी लोगों की बिजली संबंधी 
समस्याओं को मैंने फोन कर हल 

करवाया। विपक्ष पर निशाना साधते 
हुए हरजीत भोलू ने खुद को खरगोश 
और विपक्ष को कछुआ बताया। 
उन्होंने कहा कि चुनावी दौड़ में कौन 
आगे रहेगा, इसका फैसला जनता 
करेगी। उन्होंने दावा किया कि उनके 
कार्यकाल में म्युनिसिपल कॉर्पोरेशन 
के माध्यम से 25 करोड़ रुपये से 
अधिक के विकास कार्य करवाए गए 
हैं। लोग उन्हें नेता नहीं बल्कि अपने 
परिवार का सदस्य और बच्चा मानते 
हैं। उन्होंने आरोप लगाया कि जिन 
विकास कार्यों का उद्घाटन उनके 

समय में हुआ था, विपक्ष अब उन 
पर अपनी मोहर लगाने की कोशिश 
कर रहा है। भ्रष्टाचार के आरोप पर 
उन्होंने कहा कि सरकार जब चाहे 
जांच करवा सकती है। जब बड़े 
मंत्रियों तक पर कार्रवाई हो सकती 
है तो हम तो बहुत छोटी बात हैं। 
बिजली जैसी समस्याओं को लेकर 
वह खुद मौके पर पहुंचते हैं और 
समाधान होने तक वहां से नहीं जाते। 
हरजीत भोलू ने विश्वास जताया कि 
जनता इस बार भी उन्हें भारी बहुमत 
से जीत दिलाएगी।

विकास के दम पर मैदान में उतरे आप के उम्मीदवार सतविंदर सिंह

बिजली समस्याओं से लेकर विकास तक, हरजीत भोलू ने गिनाईं उपलब्धियां

निकाय चुनाव प्रचार में आप प्रत्याशी नसीब सिंह संधू ने विरोधियों पर साधा निशाना

वार्ड नंबर-4 से शिरोमणि अकाली दल के उम्मीदवार प्रीतम सिंह चुनाव प्रचार के दौरान।� -समर न्यूज

वार्ड नंबर 4 की महिलाओं ने प्रीतम सिंह के पक्ष में मोर्चा संभालागहमागहमी

दलजीत विक्की | लुधियाना
समर न्यूज  

स्वर्ग आश्रम जमालपुर के प्रधान व 
श्री वैष्णो देवी मंदिर के प्रधान पवन 
मकोल शंटी की माता संतोष कुमारी 
का आकस्मिक निधन बुधवार और 
वीरवार की मध्य रात्रि को हो गया 
था। वे 90 वर्ष की थी। उनका 
अंतिम संस्कार वीरवार को जमालपुर 
स्थित शमशान घाट में सनातन धर्म 
के रीति रिवाज के साथ किया गया। 
दिवंगत संतोष कुमारी के पुत्र पवन 
मकोल शैंटी ने बताया कि रस्म 
पगड़ी की क्रिया व रस्म उठाला 24 
मई दिन रविवार को 1 से 2 बजे 
तक जमालपुर की मैट्रो रोड मंदिर 
मार्ग स्थित श्री विश्वनाथ मंदिर में 
संपन्न होगी।

दिवंगत संतोष कुमारी की रस्म 
पगड़ी और रस्म उठाला आज 

शगुन कश्यप | मोहाली
समर न्यूज  

नगर निगम चुनावों को लेकर राजनीतिक माहौल 
लगातार तेज होता जा रहा है। सभी राजनीतिक 
दलों के उम्मीदवार अपने-अपने वार्डों में प्रचार 
अभियान चलाकर जनता से समर्थन मांग रहे 
हैं। इसी कड़ी में वार्ड नंबर 18 से कांग्रेस पार्टी 
के उम्मीदवार नरपिंदर रंगी भी चुनावी मैदान में 
पूरी मजबूती के साथ उतरे हुए हैं। नरपिंदर रंगी 
ने बातचीत के दौरान कहा कि पिछले 10 वर्षों 
में उन्होंने वार्ड में रिकॉर्ड स्तर पर विकास कार्य 
करवाए हैं। उन्होंने कहा कि यदि विकास कार्य नहीं 
किए होते तो आज उन्हें प्रचार करने की जरूरत 

पड़ती, लेकिन जनता खुद उनके कामों को देखकर 
समर्थन दे रही है। उन्होंने कहा कि वार्ड के लोगों 
के हितों के लिए उन्होंने दिन-रात काम किया है 
और लोगों की मूलभूत समस्याओं को अपनी 
समस्या समझकर उनका समाधान करवाया है। 
रंगी ने दावा किया कि पिछले 10 सालों में वार्ड की 
पूरी नुहार बदल दी गई है। उन्होंने कहा कि वार्ड 
के लोग उन्हें अपना पार्षद नहीं बल्कि परिवार का 

सदस्य मानते हैं। यही कारण है कि लोग रात 12 
बजे भी उन्हें फोन करते हैं और वह हर समय 
लोगों की सेवा के लिए तैयार रहते हैं। नरपिंदर रंगी 
ने कहा कि वार्ड नंबर 18 में जितने विकास कार्य 
हुए हैं, उतने शायद मोहाली के किसी अन्य वार्ड में 
नहीं हुए। हालांकि उन्होंने यह भी माना कि वार्ड में 
बिजली की तारों का जाल अभी भी बड़ी समस्या 
बना हुआ है। इस संबंध में कई बार विभाग को 
अवगत करवाया गया, लेकिन अभी तक स्थायी 
समाधान नहीं हो पाया। उन्होंने कहा कि चुनाव 
प्रचार के लिए अब केवल दो दिन शेष हैं। 26 मई 
को मतदान होगा और 29 मई को परिणाम घोषित 
किए जाएंगे। रंगी ने कहा कि जनता विकास कार्यों 
को ध्यान में रखते हुए मतदान करेगी।

वार्ड-44 से अकाली उम्मीदवार सुखवीर सिंह गिल 
बोले- सेक्टर-91 में मंदिर बनाना मेरी प्राथमिकता

मोहाली नगर निगम चुनाव में सभी 
प्रत्याशी अपने-अपने वार्डों में प्रचार 
अभियान तेज कर जनता के बीच 
पहुंच रहे हैं। इसी कड़ी में द समर 
न्यूज चैनल की टीम ने ग्राउंड स्तर 
पर पहुंचकर लोगों और प्रत्याशियों से 
बातचीत की। इस दौरान वार्ड नंबर 
14 से शिरोमणि अकाली दल के 
उम्मीदवार रमनदीप बावा ने जनता 
के समर्थन और चुनावी माहौल को 
लेकर अपनी बात रखी।
रमनदीप बावा ने कहा कि विपक्षी 
दलों ने लोगों का विश्वास तोड़ा 
है जिसके चलते जनता अब नए 
चेहरों पर भरोसा जता रही है। लोगों 

ने उन्हें जो प्यार और सहयोग दिया 
है, उसके लिए वह वार्डवासियों के 
आभारी हैं। उन्होंने कहा कि शुरुआत 
में मेरे साथ केवल चार लोग थे, 
लेकिन आज सैकड़ों की संख्या में 
लोग मेरे समर्थन में हैं। यह जनता के 
विश्वास और प्यार का परिणाम है।
बावा ने विशेष रूप से किन्नर समाज 
के समर्थन का जिक्र करते हुए कहा 
कि उन्हें समाज के हर वर्ग का भरपूर 
सहयोग मिल रहा है। प्रचार के दौरान 
लोगों ने अपनी समस्याएं पर्चियों के 

माध्यम से उनके सामने रखीं, जिन्हें 
उन्होंने कैमरे पर भी दिखाया। उन्होंने 
भरोसा दिलाया कि यदि जनता का 
समर्थन इसी तरह मिलता रहा तो वह 
पार्षद बनने के बाद वार्ड में बेहतर 
विकास कार्य करवाएंगे और लोगों 
की समस्याओं का प्राथमिकता के 
आधार पर समाधान करेंगे।
बावा ने कहा कि उनका उद्देश्य 
राजनीति नहीं बल्कि जनता की सेवा 
करना है। उन्होंने विश्वास जताया 
कि वार्ड नंबर 14 की जनता इस बार 
उन्हें भारी बहुमत से विजयी बनाएगी 
और यह जीत शिरोमणि अकाली 
दल के प्रधान सुखबीर सिंह बादल 
को समर्पित की जाएगी। वह हर हाल 
में लोगों की उम्मीदों पर खरा उतरने 
का प्रयास करेंगे।

वार्ड 14: शिअद के रमनदीप बोले- लोगों 
के विश्वास पर पूरी तरह खरा उतरूंगा

नगर निगम चुनावों को लेकर 
राजनीतिक माहौल लगातार गर्माता 
जा रहा है। आम आदमी पार्टी के 
पार्षद प्रत्याशी सुखविंदर सिंह मिट्ठू 
भी लगातार जनसंपर्क अभियान 
चला रहे हैं। सुखविंदर सिंह मिट्ठू 
इससे पहले सरपंच भी रह चुके हैं। 
अब वार्ड में तबदील हुए इलाके से 
वह आम आदमी पार्टी की ओर से 
पार्षद पद का चुनाव लड़ रहे हैं। 
चुनाव प्रचार के दौरान उन्होंने कहा 
कि आम आदमी पार्टी की सरकार ने 
पिछले पांच वर्षों में लोगों के लिए 
रिकॉर्ड विकास कार्य किए हैं और 
चुनाव से पहले किए गए वादों से 
बढ़कर काम किया गया है।

उन्होंने कहा कि राज्य सरकार ने 
लोगों को 10 लाख रुपये तक का 
स्वास्थ्य बीमा, 300 यूनिट मुफ्त 
बिजली, महिलाओं के लिए पेंशन 
योजना और बेअदबी विरोधी कानून 
जैसे फैसले लागू किए गए जिन्हें 
जनता ने काफी सराहा है। पार्टी 
विकास कार्यों के आधार पर ही 

जनता से वोट मांग रही है। उन्होंने 
भरोसा दिलाया कि वार्ड में जो भी 
विकास कार्य अधूरे रह गए हैं, 
उन्हें प्राथमिकता के आधार पर 
पूरा कराया जाएगा। उन्होंने बताया 
कि विधायक कुलवंत सिंह पहले 
ही मोहल्ले में 2 करोड़ 65 लाख 
रुपये के विकास कार्यों का एलान 
कर चुके हैं।  विकास कार्यों के 
लिए धन की कोई कमी नहीं आने 
दी जाएगी। सीवरेज की समस्या 
सबसे बड़ी चुनौती बनी हुई है, 

जिसके समाधान के लिए विधायक 
द्वारा पहले ही 75 लाख रुपये जारी 
किए जा चुके हैं। सीवरेज व्यवस्था 
को दुरुस्त किया जाएगा। नई वॉटर 
सप्लाई पाइपलाइन बिछाई जाएगी 
और गंदे नाले को अंडरग्राउंड करने 
का काम भी किया जाएगा।

जनता फिर देगी आम आदमी पार्टी को मौका: मिट्ठू

